
1648 Juli 16 . , La Bassee A
SCHREIBEN VOM [LT. DER KOMPAGNIE WIRZ/SCHOEN] , JOHANN [KASPAR]

ELSENER, AN HPTM. ULRICH SCHOEN, [ ZUGER STADT- UND
AMTS]RAT, MENZINGEN

"Demnach dem Herrn Veter zue vermelden Mein wie auch des brueder [ ? ! J Hans Cas¬

par [E l s e n e r ] guet (von Got gegebne ) Gesundheit , wie das brueder Oswald

[E l s e n e r ?J Got bevuhlen ist , wirdt der Herr Veter woll verstanden haben.

Dennoch den H. Veter zueberichten , dass ich kein schriben ( schon Vier monat

lang ) Empfangen hab . ich bit den Herrn Veter Er wolle mier doch auch schriben

wie die Sachen beschaffen Seyen , ich weiss nit wo es feit , ob die brieff uff

der strass bliben oder nit.

Wir haben am 3 . tag hewmonat gemusteret , undt sindt uff hundert undt sibentzig

man Gemusteret worden . Jch hab noch 133 man , wan wir uff hundert und sibentzig
1

man Zalt worden . So hab ich zue wenig . . . [ ?] 3 wir sindt noch nit versiche¬

ret das es Guet bliben werde 3 diewill wir nur uff 145 man Zalt sindt worden.

So hab ich noch 133 man undt bin gesinet die Companey zue sterckeren wan es

also bliben . Undt ich bin gueter Hoffnung 3 ich hab ein handtgeschrifft vom

Comisary undt ist der Obrist [Ludwig von Roll]  undt H. Hauptman [Heinrich

von ] Soiry [=S u r y] zue baris 3 undt er hat begert zuewüssen 3 wie vill will

gemusteret haben 3 diewill ich ihme zuegeschriben hab 3 undt er schribt Er habe

grosse arbeit mit dem gäld dan er habe noch kein halber Empfangen diss Jahr.

Jch hab dem obristen geschriben wegen den Wallisern , dan sey haben all Zeit

die rechte handt haben wellen undt hinderen stellen . So hat er mir geschriben

das desselbig Gantz beym wenigsten nit zuelasse , Ehe kein Zug noch wachten

mer versehen.

Es ist unserem obristen den platz zue Arras geben worden sein Regiment dort

uffzuerichten . Wir sindt verhofft auch dorthin zuekhommen . Wir dörffen einmall

nit fürchten , das wir mangell an geldt haben . Den 13 . hewmonat ist H. Obrist

[Jacques ] G [u ] y [d ' H a u d a n g e r ] zue La basse ankhomen undt uff baris

verreist , man sagt sein Regiment werde gassiert werden.

Der printz [ von Savoyen ] T h o m a [s Franzi . ,  franz . Commandant d' Ar¬

mée ] hat ein Schlacht eroberet undt haben am 13 . hewmonat zue la bassê freüdt

geschossen.

Unser Armaden ligt zue Getlett [=Le Catelet ] undt die spanisch bey Landresy

[=Landrecies ] . Wir haben ge fahr wegen der pestilentz , dan sey fachet wider

starck an zue Regieren undt sindt mir schon Zwen daran krank gesin aber doch

(Got lob ) keiner Gestorben . Sunst gehet es wol under der Companey . Wir haben

das Comisbrodt drey Monat genomen , vonwegen das es dür ist gesin , es fangt

an abzueschlagen , So habend wirs uffgehört zuenemen , es ist zwar noch dür aber

nit mer so fest wie zue erst . Jch gib ihnen 48 stüber wuchengeld , wie auch an¬

der Companeyen mer . Diewill mir kein bescheit nit khumpt So bin ich gesinet

gewesen , ein eignen boten heim zueschicken (diewill er Hans Tröllinger

[=D röllinger]  sonst heim begert ) damit ihr auch berichtet werden von

allen Sachen . Mich verwundert sehr ob der H. Veter Landtvogt sey worden oder

nit [ - dieser wurde dann 1648 tatsächlich Landvogt von Mendrisio - ] , den wir

haben kein wordt Noch nit vemomen . Wan der Herr schon filicht gesinet were

. . . [ hieher ] zuekhomen , so were es besser meines bedunks dass der H. under-

wegen Hesse dan es gibt vill Costen undt ist die musterung schon fürüber undt

alle Sachen best das wir khönen machen gericht . Jch hab verschinen sontag mit

Herrn gubernator [von La Bassêe ] zuemorgen gessen undt hat er des Herrn Veters

gesundtheit trunken undt gessen . Er erkhenne eüch für ein guten diener des

Königs [Ludwigs  XIV . ] , dass ihr ein so schöne Companie erhalten . Weiters

bit ich den Herrn V. noch ein ding , diewill H. Schwager Baschi Schön

willens ist ein reis heim zuthun , So bit ich den H. V. Jhr wellen mir schri-

ben öb ich ihme bis khünftigen herbst dörffe lassen gehen oder nit , den er

beger siner Sachen auch daheimen ein wenig zuo richten ” .

"Vm Potm von HoAgen hat man müeAA&n 20 ge.be.n. ”

